
2026-yil 1-choragi davomida Xorazm viloyat adliya boshqarmasi va tuman (shahar) adliya bo’limlari tomonidan amalga 

oshirilgan ishlar haqida 

M А ‘ L U M O T
2026 yilning 1-choragi davomida boshqarma va tuman (shahar) adliya bo’limlari tomonidan yuklatilgan vazifalar ijrosi bo’yicha muayyan ishlar amalga oshirildi.

Xususan, 1 876 nafar fuqarolarning o’zboshimchalik bilan egallab olingan er uchastkalariga hamda ularda qurilgan binolar va inshootlariga bo’lgan huquqlari e’tirof etildi.
Mahalliy davlat hokimiyati organlarining normativ xususiyatga ega bo’lgan va er munosabatlariga oid 148 ta qaror loyihalari huquqiy ekspertizadan o’tkazilib, ularning 107 tasiga rasmiy rozilik berildi. 
Ma’lumot uchun, 2025 yil 1 choragida 109 ta qaror loyihalari huquqiy ekspertizadan o’tkazilib, ularning 80 tasiga rasmiy rozilik berilgan.
2025 yil 1 choragiga nisbatan huquqiy ekspertizadan o’tkazilgan qarorlar soni 39 taga yoki 35,8 foizga oshgan.
Shuningdek, o’tkazilgan 438 ta o’rganish va monitoring tadbirlari natijasida 13 146 ta qonunbuzilishi holatlari aniqlandi. 
Ma’lumot uchun, 2025 yil 1 choragi davomida 370 ta o’rganish va monitoring o’tkazilgan hamda 19 152 ta qonunbuzilishi holatlari aniqlangan.
2025 yil 1 choragiga nisbatan o’rganish va monitoring tadbirlari soni 67 taga yoki 15 foizga oshgan, o’z navbatida qonunbuzilishga yo’l qo’yish holatlari 6 006 taga yoki 31,5 foizga kamaygan.
Аniqlangan qonunbuzilishi holatlarini bartaraf etish maqsadida tegishli mansabdor shaxslar nomiga 203 ta taqdimnoma, 791 ta ogohnoma kiritilib, 36 nafar shaxs intizomiy javobgarlikka tortildi. 

Mansabdor shaxslarning 32 ta noqonuniy qarorlari bekor qilinishi yoki ijrosi to’xtatilishi (haqiqiy emas deb topilishi) ta’minlandi, 519 ta noqonuniy hujjatlar qonunchilik hujjatlariga muvofiqlashtirildi. 
Sudlarga kiritilgan da’vo (ariza)lar hamda tegishli tashkilotlarga kiritilgan boshqa huquqiy ta’sir choralari natijasida fuqarolar va tadbirkorlik sub’ektlari foydasiga 410 mln so’mdan ortiq miqdorda pul mablag’lari undirib berildi.
Аybdor shaxslarni ma’muriy javobgarlikka tortish bo’yicha sudlarga va boshqa vakolatli organlarga kiritilgan 109 ta ma’muriy bayonnomalar va takliflar asosida 100 nafar shaxslarning ma’muriy javobgarlik masalasi hal etildi.
Hisobot davrida boshqarma va uning tizimidagi idoralar tomonidan jami 624 ta murojaatlar ko’rib chiqildi, shundan 450 tasi yoki 
72,1 foizi qanoatlantirildi.
Аholining huquqiy ongi va huquqiy madaniyatini yuksaltirish maqsadida yangi qabul qilingan qonun hujjatlarning mazmun-mohiyatini aholiga etkazishga qaratilgan 9318 ta huquqiy targ’ibot tadbirlari o’tkazildi.
Yuridik xizmat ko’rsatish sohasida davlat organlari va tashkilotlarining 46 876 ta hujjat loyihalari huquqiy ekspertizadan o’tkazildi.
Mazkur sohada tegishli tashkilotlarning manfaatini ko’zlab sudgacha hal etish yuzasidan 24 ta talabnoma va sudlarga 13 ta da’vo (ariza)lar kiritilishi ta’minlandi. 
Davlat organlari va tashkilotlarining 4 nafar yuridik xizmat xodimi malakasini oshirishi, 8 nafari attestatsiyadan o’tkazilishi ta’minlandi.

Davlat xizmatlari markazlari tomonidan hisobot davrida 
380 mingga yaqin, shundan 7 mingga yaqin sayyor davlat xizmatlari ko’rsatildi. 

O’tkazilgan targ’ibot tadbirlari natijasida jismoniy va yuridik shaxslarning onlayn ariza (so’rovnoma)lariga asosan 228 mingdan ortiq davlat xizmatlari ko’rsatilgan va onlayn olingan davlat xizmatlari soni jami ko’rsatilgan davlat xizmatlari sonining 60 foizini tashkil etgan. 

FHDYo bo’limlari tomonidan 17 mingdan ortiq fuqarolik holati dalolatnomalari qayd etilgan.
